
Shri Krishnaproktam Durga Stotram

ஶ்ரீக்ரு’ஷ்ணப்ரோக்தம் து³ர்கா³ஸ்தோத்ரம் 20

ஶ்ரீக்ரு’ஷ்ண உவாச ।
த்வமேவ ஸர்வஜநநீ மூலப்ரக்ரு’திரீஶ்வரீ ।
த்வமேவாத்³யா ஸ்ரு’ஷ்டிவிதௌ⁴ ஸ்வேச்ச²யா த்ரிகு³ணாத்மிகா ॥ 7॥
கார்யார்தே²ஸகு³ணா த்வம் ச வஸ்துதோ நிர்கு³ணாஸ்வயம் ।
பரப்³ரஹ்மஸ்வரூபா த்வம் ஸத்யா நித்யா ஸநாதநீ ॥ 8॥
தேஜஸ்ஸ்வரூபா பரமா ப⁴க்தாநுக்³ரவிக்³ரஹா ।
ஸர்வஸ்வரூபா ஸர்வேஶா ஸர்வாதா⁴ரா பராத்பரா ॥ 9॥
ஸர்வபீ³ஜஸ்வரூபா ச ஸர்வபூஜ்யா நிராஶ்ரயா ।
ஸர்வஜ்ஞா ஸர்வதோப⁴த்³ரா ஸர்வமங்க³ளமங்க³ளா ॥ 10॥
ஸர்வபு³த்³தி⁴ஸ்வரூபா ச ஸர்வஶக்திஸ்வரூபிணீ ।
ஸர்வஜ்ஞாநப்ரதா³ தே³வீ ஸர்வஜ்ஞா ஸர்வபா⁴விநீ ॥ 11॥
த்வம் ஸ்வாஹா தே³வதா³நே ச பித்ரு’தா³நே ஸ்வதா⁴ ஸ்வயம் ।
த³க்ஷிணாஸர்வதா³நே ச ஸர்வஶக்திஸ்வரூபிணீ ॥ 12॥
நித்³ரா த்வம் ச த³யா த்வம் ச த்ரு’ஷ்ணா த்வம் சாத்மந: ப்ரியா ।
க்ஷுத்க்ஷாந்தி: ஶாந்திரீஶா ச ஶாந்தி:ஸ்ரு’ஷ்டிஶ்ச ஶாஶ்வதீ ॥ 13॥
ஶ்ரத்³தா⁴ புஷ்டிஶ்ச தந்த்³ரா ச லஜ்ஜா ஶோபா⁴ த³யா ததா² ।
ஸதாம் ஸம்பத்ஸ்வரூபா ஶ்ரீர்விபத்திரஸதாமிஹ ॥ 14॥
ப்ரீதிரூபா புண்யவதாம் பாபிநாம் கலஹாங்குரா ।
ஶஶ்வத்கர்மமயீ ஶக்தி:ஸர்வதா³ஸர்வஜீவிநாம் ॥ 15॥
தே³வேப்⁴ய:ஸ்வபதோ³ தா³த்ரீ தா⁴துர்தா⁴த்ரீ க்ரு’பாமயீ ।
ஹிதாய ஸர்வதே³வாநாம் ஸர்வாஸுரவிநாஶிநீ ॥ 16॥
யோகி³நித்³ரா யோக³ரூபா யோக³தா³த்ரீ ச யோகி³நாம் ।
ஸித்³தி⁴ஸ்வரூபா ஸித்³தா⁴நாம் ஸித்³தி⁴தா³ஸித்³த⁴யோகி³நீ ॥ 17॥

ப்³ரஹ்மாணீ மாஹேஶ்வரீ ச விஷ்ணுமாயா ச வைஷ்ணவீ ।
ப⁴த்³ரதா³ ப⁴த்³ரகாலீ ச ஸர்வலோகப⁴யங்கரீ ॥ 18॥
க்³ராமே க்³ராமே க்³ராமதே³வீ க்³ரு’ஹதே³வீ க்³ரு’ஹே க்³ரு’ஹே ।
ஸதாம் கீர்த்தி: ப்ரதிஷ்டா² ச நிந்தா³ த்வமஸதாம் ஸதா³॥ 19॥
மஹாயுத்³தே⁴ மஹாமாரீ து³ஷ்டஸம்ஹாரரூபிணீ ।
ரக்ஷாஸ்வரூபா ஶிஷ்டாநாம் மாதேவ ஹிதகாரிணீ ॥ 20॥
வந்த்³யா பூஜ்யா ஸ்துதா த்வம் ச ப்³ரஹ்மாதீ³நாம் ச ஸர்வதா³ ।
ப்³ரஹ்மண்யரூபா விப்ராணாம் தபஸ்யா ச தபஸ்விநாம் ॥ 21॥
வித்³யா வித்³யாவதாம் த்வம் ச பு³த்³தி⁴ர்பு³த்³தி⁴மதாம் ஸதாம் ।
மேதா⁴ ஸ்ம்ரு’திஸ்வரூபா ச ப்ரதிபா⁴ ப்ரதிபா⁴வதாம் ॥ 22॥
ராஜ்ஞாம் ப்ரதாபரூபா ச விஶாம் வாணிஜ்யரூபிணீ ।
ஸ்ரு’ஷ்டௌ ஸ்ரு’ஷ்டிஸ்வரூபா த்வம் ரக்ஷாரூபா ச பாலநே ॥ 23॥
ததா²ऽந்தே த்வம் மஹாமாரீ விஶ்வே விஶ்வைஶ்ச பூஜிதே ।
காலராத்ரிர்மஹாராத்ரிர்மோஹராத்ரிஶ்ச மோஹிநீ ॥ 24॥
து³ரத்யயா மே மாயா த்வம் யயா ஸம்மோஹிதம் ஜக³த் ।
யயா முக்³தோ⁴ ஹி வித்³வாம்ஶ்ச மோக்ஷமார்க³ம் ந பஶ்யதி ॥ 25॥
இத்யாத்மநா க்ரு’தம் ஸ்தோத்ரம் து³ர்கா³யா து³ர்க³நாஶநம் ।
பூஜாகாலே படே²த்³யோ ஹி ஸித்³தி⁴ர்ப⁴வதி வாஞ்சி²தா ॥ 26॥
வந்த்⁴யா ச காகவந்த்⁴யா ச ம்ரு’தவத்ஸா ச து³ர்ப⁴கா³ ।
ஶ்ருத்வா ஸ்தோத்ரம் வர்ஷமேகம் ஸுபுத்ரம் லப⁴தே து⁴வம் ॥ 27॥
காராகா³ரே மஹாகோ⁴ரே யோ ப³த்³தோ⁴ த்³ரு’ட⁴ப³ந்த⁴நே ।
ஶ்ருத்வா ஸ்தோத்ரம் மாஸமேகம் ப³ந்த⁴நாந்முச்யதே து⁴வம் ॥ 28॥
யக்ஷ்மக்³ரஸ்தோ க³லத்குஷ்டீ² மஹாஶூலீ மஹாஜ்வரீ ।
ஶ்ருத்வா ஸ்தோத்ரம் வர்ஷமேகம் ஸத்³யோ ரோகா³த்ப்ரமுச்யதே ॥ 29॥
புத்ரபே⁴தே³ ப்ரஜாபே⁴தே³ பத்நீபே⁴தே³ ச து³ர்க³த: ।
ஶ்ருத்வா ஸ்தோத்ரம் மாஸமேகம் லப⁴தே நாத்ர ஸம்ஶய:॥ 30॥
ராஜத்³வாரே ஶ்மஶாநே ச மஹாரண்யே ரணஸ்த²லே ।
ஹிம்ஸ்ரஜந்துஸமீபே ச ஶ்ருத்வா ஸ்தோத்ரம் ப்ரமுச்யதே ॥ 31॥

க்³ரு’ஹதா³ஹே ச தா³வாக்³நௌ த³ஸ்யுஸைந்யஸமந்விதே ।
ஸ்தோத்ரஶ்ரவணமாத்ரேண லப⁴தே நாத்ர ஸம்ஶய:॥ 32॥
மஹாத³ரித்³ரோ மூர்க²ஶ்ச வர்ஷம் ஸ்தோத்ரம் படே²த்து ய: ।
வித்³யாவாந்த⁴நவாம்ஶ்சைவ ஸ ப⁴வேந்நாத்ர ஸம்ஶய:॥ 33॥
இதி ஶ்ரீப்³ரஹ்மவைவர்தே மஹாபுராணே த்³விதீயே ப்ரக்ரு’திக²ண்டே³
நாரத³நாராயணஸம்வாதே³ து³ர்கோ³பாக்²யாநே து³ர்கா³ஸ்தோத்ரம் நாம
ஷட்ஷஷ்டிதமோऽத்⁴யாய:॥ 66॥
ப்³ரஹ்மவைவர்தபுராண । ப்ரக்ரு’திக²ண்ட³ । அத்⁴யாய 67போதீ²॥ 66/8-20॥

